
MARIJA TISQINA L-HALIB

Qeghdin niccelebraw is-Siegha tal-Omm. Ghadha friska t-ticrita ta’ galbha kkawzata mill-
qtil ta’ Binha; imma hemm raguni ohra li tkattar id-dulur ta’ Marija.

Fuq is-salib, ftit gabel ma miet, waqt li indikalha lil Gwanni, Gest qal lil Marija: “Mara, dan
hu Ibnek”. Dan il-kliem kien sejf iehor li nifdilha qalbha ghax Gesu kien ged jitlobha
tinfatam minnu u toffri I-maternita divina taghha biex tkun Omm il-bnedmin, irrapprezentati
fil-persuna ta> Gwanni. Fi kliem il-Papa Piju XII, f’"dawk il-mumenti ghamlet “olokawst
(harget) tad-drittijiet materni taghha u l-imhabba materna taghha lejn Binha”.

Ghalhekk, hdejn is-salib, fil-qalb u fil-mohh ta’ Marija beda process biex hi ssir Omm il-
bnedmin kollha. Fugq il-Kalvarju, Marija taccetta li tkun Omm il-Knisja. Kif f’Nazareth kien
bil-qawwa tal-Ispirtu s-Santu li Marija saret Omm l-Iben ta’ Alla li sar bniedem, hekk ukoll
fuq il-Kalvarju, meta Gest “radd ruhu” fis-sens li tana I-Ispirtu tieghu, 1-Ispirtu rega’ strieh
fug Marija biex inissel fi hdanha 1-Knisja li b’mod misterjuz thaddan lill-bnedmin kollha. Kif
f’Nazareth, Marija qalet lill-anglu: “Hawn hi 1-qaddejja tal-Mulej” — twegiba li switilha hafna
—, hekk ukoll hdejn is-salib Marija ttenni 1-“iva” taghha, tiswa liema prezz tiswa. Marija turi
li hija lesta tingata’ minn Binha, li tahraq ir-relazzjoni naturali i bniet mieghu, biex tkun
Omm Gwanni, Omm il-Knisja u Omm l-umanita.

Dan ifisser li Marija hawnhekk ged tifrex il-mant tal-maternita taghha fuq il-bnedmin kollha
ghaliex kollha huma wliedha, hadd eskluz. Fil-persuna ta’ Gwanni, Marija thaddan lil kull
bniedem ghax f’kull persuna hija tilmah mhux biss lil Gwanni, imma lil Kristu li gal li kulma
naghmlu mal-icken wiehed fostna, qed naghmluh mieghu. Ghalhekk f’dan is-skiet
kontemplattiv tal-jum ta’ Sibt il-Ghid ahna nsibu konsolazzjoni kbira, ghaliex f’din is-siegha
nistghu nitgeddsu madwar Marija Ommna. U kif meta 1-Omm tiled, ikollha I-halib naturali
biex tredda’ lil uliedha, issa li Marija gieghda tilidna bhala Knisja, nisthajjilha gieghda toffri
1-halib lil uliedha kollha minghajr ebda ec¢¢ezzjoni — hija tisqi lil kulhadd! Anzi, aktar ma c¢-
ckejken ikun maghkus, maghdur u marid, din I-Omm ma tehdiex treddghu anki jekk twegga’.

Ahna bhala Knisja f’Marija mhux biss infittxu li nistkennu, imma rridu nfittxu nimitawha fil-
maternita taghha. F’dan il-jum ghaziz, nitolbu lill-Madonna biex fuq l-ezempju taghha, il-
Knisja taghna tkun verament omm li tghozz u thaddan lil kulhadd. Ma ghandna nippermettu
qgatt li jkun hemm xi hadd, tkun xi tkun il-kundizzjoni fizika, spiritwali u morali tieghu, li
jiddubita mill-maternita tal-Knisja jew ihoss li 1-Knisja mhix omm tieghu. Huwa dmir tal-
Knisja Omm li tradda’ lil uliedha kemm billi twasslilhom il-Kelma, li jixxenqu ghaliha bhala
halib safi (ara 1 Piet 1:23), u billi taghtihom is-sagramenti. Anki jekk il-Knisja Omm, ghal xi
raguni jew ohra thoss li ghadha ma tistax toffri l1-halib taghha lil kulhadd, lil min qged ifittex
dan in-nutriment u s’issa ghadu ma jistax jircevih minghand il-Knisja Omm, illum nghidlu
biex jigri ghand Marija, Omm il-Knisja Ommna, u jhalli lil Marija treddghu bil-halib taghha.

Meghjunin mill-kura materna ta’ Marija, naghrfu nsibu rkaptu kif nghaddu minn kull xorta
ta’ wied tad-dmugh li nsibu rwiehna fih — jirnexxielna nghaddu mill-Passjoni u I-Mewt ghall-
Qawmien flimkien ma’ Gest Kristu. Amen.



